
YOSHLARNI MA’NAVIYATINI YUKSALTIRISHDA ESTETIK TARBIYANING
O‘RNI

Tojiboyev Jahongir Umidjon o’gli
FarDU pedagogika kafedrasi o’qituvchisi.

Avvallari estetik tarbiya o‘ta tor va bir tomonlama talqgin gilinar, ya’ni uni san’at
asarlarini to‘g'ri idrok etish, bu bilan alohida lazzatlanish yoki biror san’at turini bilib
olib, muayyan badiiy ko‘nikmalarga ega bo‘lish doirasida in’ikos etilar edi. Badiiy
tarbiya estetik tarbiyaning tarkibiy qismi bo‘lib, u estetik tarbiyaning asosiy mazmuni
va maqgsad — yo‘nalishlarini to‘la ifodalamaydi. Badiiy tarbiyaning asosiy maqgsadi
munosabatlarni san’at vositalari yordamida shakllantirishdir. Estetik tarbiya bilan
badiiy tarbiyani bir — biriga tenglashtirish ham, gorishtirish ham, garama — qarshi
go'yish ham xato bo‘ladi. Shuni esda tutish lozimki, estetik tarbiya san’at bilan
chegaralanib golmaydi, balki uning asosiy mazmuni insonning vogelikka estetik
munosabatini faollashtirish va rivojlantirishdan iboratdir. Estetik tarbiya insoning
estetik ongning shakllantirish jarayonida uni ahlogiy mehnat ekologik jihatlardan
tarbiyalash vazifalarini gamrab oladi. Estetik tarbiyaning ahloqiy tarbiyaga ta’siri
shundaki, nafosat olami ezgulik va yaxshilikdan, beg‘araslikdan ajralmagan holda
amal qiladi. Estetik tarbiyaning mehnat tarbiyasi bilan birlashib ketishi, mehnat
jarayoni shaxsning tabiiy ehtiyojiga aylanib borishida o'z ifodasini topadi. Esetik
tarbiya bilan ekologik tarbiya bog'ligligi esa tabiatga beg‘araz, insoniy munosabatda
bo'lishida, jamiyat bilan tabiat o‘rtasida hamohang alogadorlik munosabatlarini
o‘rnatishda namoyon bo‘ladi.

Shunday qilib estetik tarbiya — bu estetik jihatdan rivojlangan va ijodiy faol
bo‘lgan inson shaxsini shakllantiish demakdir. Estetik tarbiya insonparvar
mohiyatga, estetik orzu mos keladigan voqelikni idrok etish, baholash va nafosat
gonunlari asosida qayta yaratishga qodir bo‘lgan inson shaxsini shakllantirishga
mo'ljallangan ta’lim — tarbiya sohasidir. Estetik tarbiyaning eng muhim vositasi
sifatida san’at nafaqat badiiy gadriyatlarni idrok qilish, balki ularni yaratishni ham o‘z
ichiga oladi. Badiiy qadriyatlarni yaratishda jamiyat a’zolarini, aynigsa , yosh
avlodning faol ishtirok etishi muhimdir. Buning uchun esa ularda estetik did —
farosat va estetik talab — ehtiyojlari rivojlangan bo'lishi zarur . Estetik tarbiya
jjtimoiy faol , har tomonlama va hamomhang rivojlangan shaxsni tarbiyala
barkamol, ahlogan yetuk, ma’naviy pok, estetik idrokli gilib tarbiyalashdek muhim va
dolzarb muammolarni hal etishni taqozo qgiladi. Estetikaning yaralish tarixi hagida
ham to xtaladigan bo’lsak bu fan eng gadimgi fanlardan biri. Uning tarixi ikki yarim-
uch ming yillik vaqtni oz ichiga oladi. Birog u o‘zining hozirgi nomini XVIII asrda
olgan. Ungacha bu fanning asosiy muammosi bo‘lmish go‘zallik va san’at hagidagi
mulohazalar har xil san’at turlariga bag‘ishlangan risolalarda, falsafa hamda ilohiyot
borasidagi asarlarda oz aksini topgan edi. «Estetika» atamasini birinchi bo‘lib
buyuk olmon faylasufi Aleksandr Baumgarten (1714—1762) ilmiy muomalaga

kiritgan. Bunda u boshqa bir ulug‘ olmon faylasufi Laybnits (1646-1716) ta’limotidan
kelib chiggan holda munosabat bildirgan edi. Laybnits inson ma’naviy olamini uch
sohaga — aq|, ixtiyor, hissiyotga bo‘ladi va ularning har birini alohida falsafiy jihatdan
o‘rganish lozimligini ta’kidlaydi. Baumgartengacha aqlni o‘rganadigan fan—mantiq,
ixtiyorni o‘rganuvchi fan esa-axlogshunoslik (etika) ni falsafada ko‘pdan buyon o'z
o‘rni bor edi. Biroq hissiyotni o‘rganadigan fan falsafiy magomdagi 0z nomiga ega
emasdi. Baumgartenning bu boradagi hizmati shundaki, u «his qilish», «sezishy,
«his etiladigan» singari ma’nolarni anglatuvchi yunoncha aisthetikos—«oyestetikos»
so‘zidan «estetika» (olmoncha «estetik»- «eshtetik») iborasini olib, ana shu
bo‘shligni to‘ldirdi.

Baumgarten estetikani hissiy idrok etish nazariyasi sifatida ilgari surdi. Lekin,
ko'‘p o‘tmay, u goh «go‘zallik falsafasi», goh «san’at falsafasi» sifatida talgin etila
boshlandi. Estetika fanining eng buyuk nazariyotchilaridan biri Hegel esa o'z
ma’ruzalarining kirish qismida yozadi: «Estetika» degan nom muvaffaqiyatsiz
chiggani va yuzaki ekani sababli boshqga atama qo‘llashga urinishlar bo‘ldi. So‘zning
0'z-o‘zicha bizni qizigtirmasligini nazarda tutib, biz «estetika» nomini saqglab
golishga tayyormiz, buning ustiga, u odatiy nutqga singishib ketgan. Shunga
garamay, bizning fanimiz mazmuniga javob beradigan ibora, bu—«san’at falsafasi»
yoki yana ham aniqroq qilib aytganda«badiiy ijod falsafasi». Gegelning «estetika»
atamasidan ko‘'ngli to‘lmaganligiga jiddiy sabablar bor. Bulardan biri—yugorida uning
o'zi aytib o'tgan fikrlari bo‘lsa, ikkinchisi-mazkur so‘zning barcha his-tuyg‘ularga
taallugliligi. Vaholanki, fanimiz fagat nafosatli his tuyg'ular va ularning ziddini
nazarda tutadi. Aynigsa, mana shu ikkinchi sababga ko‘ra, «estetika» atamasining
talabga javob berishi shubhali. Buning ustiga allagachon fanimizning tadgigot
doirasi san’at hududidan chiqib, inson hayotining deyarli barcha sohalariga yoyilib
ketgan. Shu bois biz «nafosatshunoslik» atamasini ilmiy muomalaga kiritishni
maqgsadga muvofiq deb o‘ylaymiz. Zero mazkur atamaga asos bo‘lgan «nafis»,
«nafislik», «nafosat» so‘zlari 0z qamrovi bilan fanimiz talabiga to‘la javob bera
oladi. «Nafis» so‘zi «O‘zbek tilining izohli lug‘atinda-go‘zal, nozik, latif, yoqimli,
badiiy jihatdan juda yuksak ma’nolarida izohlanadi. Bundan tashqgari «estetika»
(«estetik») so‘zi olmonlardagi yoki ruslardagi kabi bizda keng yoyilib, xalgimiz
nutgiga singishib ketgan emas. Hozirgi paytda texnika nafosatshunosligi va uning
amaliyotdagi sohasi dizayn, atrofmuhitni go‘zallashtirish, tabiatdagi nafosat
borasidagi muammolar bilan ham estetika va estetik tarbiya shug‘ullanadi. Shu bois
uning gqamrovini san’atning o‘zi bilangina chegaralab qo‘yishga haqqimiz yo‘q. Zero
bugungi kunda inson o‘zini o‘rab turgan barcha narsa-hodisalarning go‘zal
bo'lishini, har gadamda nafosatni his etishni istaydi: biz tagib yurgan soat, biz
kiygan kiyim, biz haydayotgan mashina, biz uchadigan tayyora, biz yashayotgan uy,
biz mehnat giladigan ishxona, biz yurgizayotgan dastgoh, biz yozayotgan galam,
biz dam oladigan tomoshabog‘lar—-hammasidan nafis bir ruh ufurib turishi lozim.

Yuqorida aytilganlardan kelib chigsak, demak, «go‘zallik falsafasi» degan ibora
estetik tarbiyaga ko‘proq mos keladi. Negaki, estetik tarbiya fagat san’atdagi
go‘zallikni emas, balki insondagi, jamiyat va tabiatdagi go‘zallikni ham o‘rganadi.

